
KA.nr.554/22

GJYKATA KOMERCIALE E KOSOVES, Dhomat e Shkallés sé Paré, Departamenti pér
Céshtje Administrative, gjyqtari Arben Toska, né konfliktin administrativ té paditésit
“Kompania Kosovare pér Furnizim me Energji Elektrike” ShA, me seli né bulevardin Bill
Klinton nr.5 né Prishtiné, kundér té paditurit Zyrés sé Rregullatorit pér Energji me seli né
rrugén Dervish Rozhaja, nr.12 né Prishting, dhe personi i interesuar A.A. nga fshati ... né
Lipjan, objekti i kontesti anulimi i aktit administrativ, pas seancés publike té shqyrtimit kryesor
té datés 03.09.2024 né té cilén morén pjesé té gjitha palét dhe pérfagésuesit e tyre, ndérsa
mungoi personi i interesuar, mé 10 shtator 2024 dha kété:

AKTGIYKIM

Refuzohet né térési si e pabazuar kérkesépadia e paditésit “Kompania Kosovare pér Furnizim
me Energji Elektrike” ShA kundét té paditurit Zyrés sé Rregullatorit pér Energji, me té cilén
ka kérkuar anulimin e aktit administrativ V_1292 2020 té datés 30.09.2020 té Bordit té sé
paditurit.

ARSYETIM

I. Padia, kérkesépadia dhe pretendimet e paléve

1. Paditési pérmes padisé sé datés 28.10.2020 e ka iniciuar konfliktin administrativ me
kérkesé pér anulimin e aktit administrativ V_1292 2020 té datés 30.09.2020 i
protokolluar mé daté 14.10.2020 té Bordit té sé Paditurit.

2. Ai né padi por edhe gjaté seancés pér shqyrtimin kryesor té ¢céshtjes ka pretenduar se,
i Padituri e ka refuzuar ankesén e tij ndaj vendimit té Departamentit pér Mbrojtjen e
Konsumatorit (tani e tutje DMK), me arsyetim se paditési KESco nuk ka ofruar asnjé
prové bindése pér té vértetuar faktin se vendimi i DMK-sé si organ i shkallés sé paré

nuk éshté vendim i drejté. Sipas tij, vendimi i Bordit t¢ ZRRE-sé si vendim

pérfundimtar né procedurén administrative éshté i pa bazé dhe jo i ligjshém pér faktin
se mé date 25.08.2016 punétorét e autorizuar té KEDS-it e kané inspektuar pikén
matése me nr. té njehsorit 4363477 me gjendjen TL 496944 kWh dhe TU=88522 kWh
dhe gjaté inspektimit kané konstatuar se ura e dyté e tensionit bobina nuk e maté
energjiné elektrike dhe se pér kété duhet té béhet ndérrimi i njehsorit elektrik ndérsa
mé daté 10.10.2016 punétorét e autorizuar té gendrés sé kalibrimit t&¢ KEDS-it kané
béré kontrollimin detal t& njehsorit elektrik me nr. 4363477 duke konstatuar se njehsori
elektrik pllombat i ka né rregull nga ana e jashtme nuk ka démtime, ndérsa né brendi té
njehsorit komisioni ka vérejtur se sistemi i fazés sé dyté éshté djegur dhe si pasoj
njehsori elektrik ka regjistruar energji elektrike pér 33.33% mé pak. Ka shtuar se
konstatimi nga gendra e kalibrimit se njehsori nuk ka béré matje né fazén e dyté éshté
prové e mjaftueshme se njehsori nuk ka béré regjistrimin e shpenzimit té térésishém
dhe jo analiza e DMK/ZRRE se konsumatori né periudhén vijuese nuk ka ndryshim né
shpenzim dhe saktésia e matjes éshté konstatuar né gendrén e kalibrimit dhe ¢farédo
analize tjetér duke u bazuar né rrjedhén e energjisé. Saktésia e matjes éshté konstatuar
né gendrén e kalibrimit dhe ¢farédo analize tjetér duke u bazuar né rrjedhén e energjisé
nuk mund ta vértetoj pérgindjen e gabimit né matje. Nuk mund té bazohen né
krahasimin e periudhave té ndryshme té shpenzimin éshté edhe fakti se konsumatori
nuk e ka shpenzimin e njejté gjithmoné. Né periudhén 03/2020 shpenzimi éshté 5885
kWh, né periudhén 04/2020 shpenzimi éshté 1,102 kWh dhe pastaj né periudhén
05/2020 shpenzimi éshté 795 kWh, andaj sipas késaj analize del se mé meritor né
konstatimin e gjendjen faktike sé sakté &shté raporti nga inspektimi i pikés matése dhe
raporti nga gendra e kalibrimit sesa krahasimi i periudhave té shpenzimit.

| padituri né pérgjigje e tij né padi dhe gjaté gjithé procedurés e ka kundérshtuar
kérkesépadiné e Paditésit dhe i ka kérkuar gjykatés gé ta refuzoj até si té pabazuar. Ka
shtuar se vendimi i tij éshté i drejté dhe i ligjshém, si dhe i bazuar né provat materiale
si né shkresat e 1éndés. Né lidhe me kété ka theksuar gé konsumatori ka parashtruar
ankesé DMK i ka shqyrtuar dhe analizuar me kujdes té gjitha provat materiale dhe ka
gjetur se konsumatori ka pasur lexim dhe faturim té rregullt té shpenzimeve mujore, e
po ashtu si¢ edhe éshté specifikuar né vendimin e kontestuar gjaté krahasimit té
shpenzimeve me njehsorin e vjetér dhe njehsorin e ri elektrik pér periudhat 3, 6 dhe 12
mujore diferenca né shpenzim prej 33.33% nuk éshté reflektuar né kéto analiza. Sipas

tij, sikur té géndronte konstatimi i gendrés sé kalibrimit atéheré kjo rritje do té vihej re

né shpenzimet e regjistruara me njehsorin e ri, gjé gé né rastin konkret nuk ka ndodhur
njé gjé e tillé dhe rrjedhimit ZRRE e ka obliguar KESCO-n qgé ta shkarkon
konsumatorin nga Ky korrigjim né vleré prej 133.04 euro. Pér mé tepér, ka deklaruar se
nuk géndron as pretendimi tjetér i paditésit q¢ ZRRE nuk e ka shqyrtuar procesverbalin
e datés 25.08.2016 pér faktin se me vendimin e kontestuar ZRRE i referohet edhe kétij
procesverbali, por gé i njéjti vetém e vé né dyshim faktin se bobina nuk e mat energjiné.

4. Personi i interesuar nuk ka paragitur pérgjigjen né padi edhe pse e ka pranuar né ményré
té rregullt aktvendimin pér pérgjigjen né padi. Gjithashtu, ai nuk mori pjesé né seancén

e shqyrtimit kryesor, ndonése ishte ftuar né ményré té rregullt nga gjykata.

I. Provat e administruara dhe gjendja faktike e konstatuar

5. Me qéllim té konstatimit té ploté dhe té drejté té gjendjes faktike, gjykata i aprovoi té
gjitha propozimet e paléve pér administrimin e prova. Né kété drejtim, né seancén pér
shqyrtimin ~ kryesor u administruan provat si  né vijim:  vendimi
ZRRE/DMK _V_2081_07_20 i datés 13.07.2020 i té paditurit; vendimi V_1292 2020
i datés 30.09.2020 i té paditurit; procesverbali me numér 1966544 i datés 25.08.2016 i
paditésit; procesverbali mbi ndérrimin dhe hegjen e njehsorit elektrik me numér
0636531 i datés 25.08.2016 i paditésit; procesverbali i kontrollimit detal i njehsorit té
energjisé elektrike me shenjén NJ.ORG.02.nr.16497 i datés 10.10.2016 i paditésit;
fatura e korrigjimit e paditésit pér konsumatorin A.l.A. e datés 18.10.2016; dokumenti
pér zbritjen e shumés sé ngarkuar né bazé té faturés sé korrigjimit ndaj konsumatorit
A.LLA., i paditésit i datés 14.08.2020; rrjedha e njehsorit té energjisé aktive e paditésit
né emér té konsumatorit A.J.A. pér periudhén kohore gusht 2002 — tetor 2020;
transaksionet e konsumatorit léshuar nga paditési né emér té konsumatorit A.J.A. pér
periudhén kohore 14.10.2002 — 19.10.2020, si dhe té gjitha shkresat e lendes te
procedurés administrative te dérguara nga i padituri me pérgjigje ne padi né bazé te
nenit 37.2 te LKA-se.

6. Gjykata pas analizimit té provat té cekura mé larté né kuptim té nenit 8 té LPK-sé dhe
duke i zbatuar rregullat e té provuarit nga neni 322 i LPK-sé lidhur me nenin 63 té

LKA-sé e konstatoi gjendjen faktike té pérshkruar mé poshté.

7. Paditési pérmes punétoreve té autorizuar pér ndérrim njehsori kané inspektuar pikén

matése te Personi i Interesuar dhe kané béré ndérrimin e njehsorit elektrik me nr.

4363477, me gjendje TL=49694 kWh dhe TU=88522 kWh duke vendosur njehsorin
elektrik té ri me nr. 674243298 me gjendje TL=000000 kWh dhe TU=000000 kWh.
Ké&té fakt gjykata e vetétoi pérmes procesverbalit nr. 0636531 té datés 25.08.2016.

Lidhur me kété gjetje, mé daté 10.10.2016 punétorét e autorizuar té gendrés sé
kalibrimit te Paditési kané béré shqyrtimin e njehsorit elektrik me nr. 4363477 me
gjendje TL=49694 kWh dhe TU=88522 kWh duke konstatuar se njehsori elektrik
pllombat i ka né rregull, nga ana e jashtme nuk ka démtime, né brendi té njehsorit
sistemi i fazés sé dyté éshté i djegur dhe si pasojé njehsori elektrik ka regjistruar energji
elektrike pér 33.33% mé pak. Kété fakt gjykata e vetétoi pérmesNj.Org.02 nr. 16497 té
datés 10.10.2016.

Pas késaj, Departamenti i Faturimit i Paditésit e ka ngarkuar konsumatorin me korrigjim
plotésues prej 133.04 euro. Kété fakt gjykata e vértetoi pérmes korrigjimit té datés
18.10.2016.

Ndaj késaj Personi i Interesuar si konsumator kishte paragitur ankesé, né lidhje me
faturén e korrigjimit plotésues, ndérsa mé 25.11.2016 Departamenti pér Konsumator i

Paditésit e kishte refuzuar ankesén e konsumatorit.

Personi i Interesuar i pakénaqur me refuzimin nga Paditésit, mé 22.02.2018 i éshté
drejtuar Departamentit pér Mbrojtjen e Konsumatorit té sé Paditurit me ankesg, i cili
pérmes vendimit ZRRE/DMK _ V_2081_07-20 té datés 13.07.2020, duke e aprovuar
ankesén e konsumatorit A.A. e ka obliguar Paditésin gé konsumatorin ta shkarkoj nga
korrigjimi shtesé né vleré financiare prej 133.04€, me arsyetim se nuk ka ndryshim né
shpenzimin e energjisé elektrike mes njehsoréve elektrike. Kéto fakte gjykata i vértetoi

pérmes vendimit té sapo cekur.

Ndaj vendimit té cekur mé larté, Paditési kishte ushtuar ankesén, té cilén pérfundimisht
i Padituri pérmes Bordit té tij mé 30.09.2020 e kishte nxjerré vendimin V_1292 2020
me nr. té protokollit 355/20 té datés 14.10.2020, me té cilin e kishte refuzuar né térési
ankesén e Paditésit dhe e kishte vértetuar vendimin ZRRE/DMK_ ZRRE/DMK _
V_ 2081 _07-20 té datés 13.07.2020. I Padituri vendimin e tij e kishte arsyetuar mes
tjerash, se po ge se njehsori i ri elektrik me nr. 4363477 nuk do té kishte regjistruar
energji elektrike prej 33.33% atéheré pas rregullimit té saj respektivisht pas ndérrimit
té njehsorit té ri elektrik ajo sasi e energjisé elektrike do té duhej té regjistrohej né

njehsorin e ri elektrik, e gé rrjedhimisht i bie gé konsumatori do té kishte rritje té

shpenzimit té energjisé elektrike, por gé né rastin konkret nuk ka ndodhur dicka e tillg,
pasi gé konsumatori edhe pas vendosjes sé njehsorit té ri elektrik me nr. 67243298, ka
pasur shpenzime péraférsisht té njéjta si edhe me njehsorin e vjetér, andaj bordi i ZRRE-
sé ka konstatuar se nuk ka pasur ndryshime né shpenzimin e energjisé elektrike tek té
dy njehsorét né periudha té ndryshme kohore dhe mbi kété bazé Bordi i ZRRE-sé e ka
obliguar Kesco-n tani padités gé té shkarkoj konsumatorin nga korrigjimi shtesé me nr.
43801DFE-45000 té datés 01.11.2016, né vlerén prej 133.04 euro, fakt té cilin gjykata

e konstatoi pérmes vendimit té lartcekur.

Provat tjera té administruara nga gjykata nuk provuar ndonjé fakt tjerét relevant lidhur
me kété ¢éshtje, prandaj gjykata vendosi t& mos léshohet né elaborimin e hollésishém

té tyre.

1. Vlerésimi meritor i rastit

14.

15.

16.

Gjykata né rend té paré e shqyrtoi se a ka pasur kompetencé i Padituri pér ta dnéné
vendimin e goditur dhe gjeti se né bazé té nenit 17 para. 1 nénpara. 1.1 té Ligjit 05/L-
084 pér Rregullatorin e Energjisé rregullatori harton procedura pér zgjidhjen e
kontesteve né sektorin e energjisé, pérfshiré ankesa nga konsumatorét kundér té
licencuarve, né lidhje me shérbimet e ofruara, ndérsa né bazé té nenit 17 té Rregullores
pér Zgjidhjen e Ankesave dhe Kontesteve né Sektorin e Energjisé, Bordi i ZRRE-sé
éshté pérgjegjés pér té vendosur pér ankesat ose kontestet qé paragiten prané tij. Prandaj
gjykata erdhi né pérfundim se i Padituri ka gené kompetent pér ta dhéné aktin
administrativ té goditur. Né kété drejtim, gjykata véren se nga Paditési nuk ishte ngritur
asnjé pretendim i késaj natyre.

Pérvec késaj, gjykata véren se i Padituri ka dhéné arsyetim té mjaftueshém pér té gjitha
céshtjet relevante té rastit, si dhe pér té gjitha pretendimet e Paditésit, gé i ka paragitur
né kundérshtimin e tij. Késhtu, nga arsyetimi i aktit administrativ té goditur jané dhéné
arsye pér ¢do pretendim ankimor té Paditésit, duke elaboruar té gjeturat e té& Paditurit,
si organ kompetent pér té vendosur lidhur me kundérshtimin e Paditésit. Gjykata véren

se Paditési nuk kishe paragitur pretendim lidhur me arsyetimin e vendimit té goditur.

Gjykata gjithashtu konstaton se i Padituri e ka konstatuar né ményré té ploté dhe té
drejté gjendjen faktike, si dhe nga faktet e vértetuara ka ardhur né pérfundimin e drejté

té gjendjes faktike. Né kété drejtim, gjykata e pérkrah géndrimin e té Paditurit si organ

administrativ, se Paditési né ankesén e tij nuk ka ofruar asnjé prové bindése pér té
vértetuar faktin se konsumatori e ka shpenzuar energjiné elektrike té faturuar pérmes
korrigjimit.

Gjykata véren se Paditési kérkesén e tij pér anulimin e vendimit té goditur e mbéshtet
né konstatimet e ekipit té tij né gendrén e tij té kalibrimit, t& konstatuar né
procesverbalin Procesverbal NJ.org.02.nr.16497 i datés 10.10.2016. Pér kété gjykaté,
gjetjet e ekipit té Paditésit si né procesverbalin e sapo cekur, si té vetme, juridikisht nuk
jané té besueshme. Né rend té paré, gjykata sgaron se procesverbali i tillé nuk i
plotésohet kushtet ligjore nga neni 329 i LPK-sé pér tu trajtuar si dokument publik,
rrjedhimisht saktésia e tij nuk prezumohet sipas té njéjtit nen. Né anén tjetér, kontrollimi
I njésorit éshté kryer nga ekipi i veté Paditésit, gjé gé e karakterizon até me mungesé té
objektivitetit né kryerjen e testimeve dhe paragitjen e gjetjeve. Mungesa e objektivitetit
rritet sidomos duke marré parasysh faktin se konsumatori, por edhe i Padituri, nuk e
kané pasur e as tani nuk e kané asnjé mundési faktike ose juridike qé ta provojné se
gjetjet e ekipit té Paditésit jané té pasakta. Prandaj, pér kété gjykaté, fakti se gjetjet e
Paditésit pér energjiné elektrike té shpenzuar nga konsumatori bazohet vetén né testimet
e kryera nga ekipit té tij, ndérsa konsumatori nuk e ka pasur asnjé mundési ta provoj té
kundértén e konstatimeve té ekipit té Padités, provén e tillé e béné juridikisht té

pabesueshme pér t’i provuar pretendimet e Paditésit.

Po té pranohej saktésia e konstatimeve té ekipit té Paditésit, pa u mbéshtetur né prova
tjera, ose pa i dhéné mundésin konsumatorit ose subjekteve tjera gé ushtrojné kontrolle
mbi veprimtarin e Paditésit, gé ta provojné té kundértén e gjetjeve té ekipit té Paditésit,
atéheré procesverbali i kontrollimit detal té njésorit té energjisé elektrike né
Departamentin e AMR& Kalibrim né té cilén paraqgiten gjetjet e Paditésit lidhur me
gjendjen e njésorit dhe regjistrimit e rij do té kishte fugi provues absolute, ndérsa ankesa
ndaj korrigjimeve té shpenzimeve té energjisé elektrike té paragitura nga Paditési dhe
mjetet tjera juridike né dispozicion nuk do té ishin fare efektive, pasi parregullsité né
njésorin elektrik ose né regjistrimin e shpenzimeve do té konstatoheshin me vet faktin
se vet Paditési ka konstatuar ashtu. Njé situaté e tillé, konsumatori do té ishte né pozité

té disfavorshme dhe juridikisht té pafugishme karshi Paditésit.

Gjykata e sheh té réndésishme té sgaroj se, me vlerésimin e tillé té procesverbalit té
kontrollimit detal té njésorit té energjisé elektrike né Departamentin e AMR& Kalibrim

té veté Paditésit, né té cilén paragiten konstatimet e ekipit té Paditésit pér gjendjen e

njésorit elektrik, nuk e shpallé té pavlefshém procesverbalin e till&, por thjeshté e trajton
até si té pamjaftueshém gé si i vetém dhe pa mbéshtetje té provave tjera té provoj
pretendimin se gjetjet e tij jané té sakta.

20. Né anén tjetér, né mungesé té té dhénave tjera lidhur me shpenzimin e energjisé
elektrike té konsumatorit pér periudhén e kontestuar, pérdorimi i metodés krahasuese
té shpenzimi té konsumatorit pér kété gjykaté paraget prové té pranueshme pér té
provuar se gjetjet e Paditésit pér korrigjimin e shpenzimeve té konsumatorit ishin té
pasakta, pér derisa nuk paragiten prova tjera, nga té cilat né ményré objektive rrjedh

gjendja reale e shpenzimeve té konsumatorit.

21. Pér arsyet e cekura mé larté gjykata pérfundimisht vleréson se vendimi i goditur éshté
nxjerré duke i respektuar dispozitat e procedurés administrative, organi administrativ e
ka konstatuar né ményré té ploté dhe té drejté gjendjen faktike, i ka zbatuar drejté
dispozitat materiale administrative, si dhe i Padituri ka gené organ kompetent pér
nxjerrjen e vendimit té tillé, rrjedhimisht nuk ka asnjé arsye ligjore gé ai té anulohet,
pér pasoj e refuzoi si té pabazuar kérkesépadiné e Paditésit.

22. Prandaj gjykata pérfundimisht vleréson se kérkesépadia e paditésit éshté e pabazuar,
rrjedhimisht duhet té refuzohet. Pér kéto arsye, bazuar né nenet 13, par. 1, nén par. 1.12
lidhur me par. 5 té Ligjit nr. 08/L-015 pér Gjykatén Komerciale dhe nenin 46 té Ligjit
pér Konfliktet Administrative, gjykata vendosi si né dispozitiv té kétij aktgjykimi.

Gjykata Komerciale e Kosovés
Dhoma e Shkallés sé Paré, Departamenti pér Céshtje Administrative
KA.nr.554/22

Gjyqtari

Arben Toska

UDHEZIMI PER MJETIN E GODTIJES: Kundér kétij aktgjykimit mund té paragitet ankesé
brenda afatit prej pesémbédhjeté (15) ditéve nga dita e pranimit. Ankesa né formé té shkruar
dhe né ekzemplaré té mjaftueshme pér gjykatén dhe secilén palé tjetér dorézohet né kété

gjykaté, ndérsa i drejtohet Dhomés sé Shkallés sé Dyté té Gjykatés Komerciale.

